) i LEGAZPIKO UDALA

BALDINTZA TEKNIKOEN AGIRIA,

LEGAZPIKO UDALEKO BIKUNA KIROL GUNEKO MANTENTZE-LANA ETA

ATEZAINTZA ZERBITZUA EMATEKO

1.- AURREKARIAK ETA XEDEA.-

Honako hau da agiri honen xedea: Legazpiko Udalak duen Bikufia kirol guneko kirol-
instalazioak zaintzeko eta mantentzeko egin beharreko lanak zehaztea.

2.- KIROL GUNEAK .-

Atletismoko pista, jaurtiketarako guneak eta 8.000 metro koadroko azalera duen belar
artifiziala duen futbol-zelaia egoera onean mantentzea da helburua. Eremu hori honela
dago banatuta:

Futbol 11ko futbol-zelaia eta futbol 7ko 100x60 metroko futbol-zelaia.
Futbol 5eko futbol-zelaia eta kirol anitzeko 1.300 metro koadroko gunea.
20x10 metroko azalera duten bi padel pista.

300 metro koadroko bi zirkuluerdi tenis-pista batekin.

Atletismo-pista.

Luzerako jauzietarako gunea.

Jaurtiketarako gunea.

Aldagelak eta biltegiak.

Harmailak.

3.- EGITEKOAK .-

Egunero ikuskatuko dira gune desberdinak, egon daitezkeen arazoak
antzemateko (pitzadurak, etendurak, kautxu falta, ...) Arreta berezia eskainiko
zaie gune bereziei (penalti-puntuak, markatze-marrak, marra-elkarketak,....)

6 astean behin eskuilatu egingo da futbol-zelaia, zuntz artifiziala tente manten
dadin eta betegarria behar bezala banatuta gera dadin.

Instalazioen inguruko belar txarrak kenduko dira eskuz eta/edo belar-hiltzaile
biodegradagarria erabiliz.

Zikinkeriak jasoko dira (ontziak, pipak, zigarro-puntak,....)

Kirol gunera eror daitezkeen hostoak, zuhaixkak,... eskuarez edo
haizegailuaren bidez jaso eta garbituko dira.

Kirol-instalazioak modu egokian erabiltzeaz arduratuko da.

Belar txarrak kendu eta jasoko dira.

Belarrak eta sor daitekeen goroldioa sustraitik atera beharko dira eta arreta
berezia jarriko da belar artifiziala eta "backing"-a edo oinarria ez kaltetzeko.

Behar izanez gero, zuzendaritza teknikoak gomendatutako belar-hiltzaile berezi
bat erabiliko da belar txarra dagoen leku guztietan.

Kirol gunearen ingurua garbi mantenduko da.
Astero, kirol gunearen kanpoko ingurua garbituko da, ahal den neurrian kirol
gunera zikinkeriarik sar ez dadila zainduz.

Astero drainatze-sistema garbitu beharko da, zikinkeria biltzeko saskietako
hondarrak kenduz eta ongi garbituz.

Orbanak antzemanez gero, hala nola, gasolioa, olioa, txikleak,... baita onddoak
ere, lehenbailehen garbitu beharko dira.

Kirol guneko ureztatze-sistema berrikusiko da.
Astero, sistemako elementu guztiak berrikusiko dira.

Gainerako mantentze-lanak egin eta gero, instalazio osoa ureztatuko da eta
elementu guztiek (aspertsoreak, programagailuak, ponpak, depositua,
maniobra-koadroa,...) ongi funtzionatzen dutela ziurtatu beharko da.

Aspertsoreak, filtroak eta bestelako elementuak garbituko dira.

Ezarritako orduetan ireki eta itxiko da instalazioa (ateak, leihoak, argiak, ura,
berogailua,...).
Instalaziorako sarbideak kontrolatuko dira, behar denean identifikatzea eskatuz.
Halaber, talde desberdinen sarrera eta irteera antolatuko da.
Erabiltzaileei eskatzen duten informazioa emango zaie.
Behar bada, megafonia erabiliko da.
Erabiltzaileen iradokizunak, erreklamazioak eta kexak jaso eta behar zaionari
jakinaraziko zaio.
Instalazioko eraikinak, makineria, ekipamendua eta altzariak zainduko dira,
instalazioetan segurtasuna bermatuz.
Bere ardurapean dauden instalazioak zaindu eta beti egoera onean daudela
bermatuko da. Ekipamenduan eta instalazioetan ager daitezkeen akatsak eta
arazoak detektatu eta eguneroko partea egingo da.
Aldagelak eta komunak egunero garbitu eta desinfektatuko dira.

Aldiro elementu teknikoak, aldagelak, espazio komunak, ekipamenduak eta
kirol instalazioak berrikusiko dira, akats guztiak eguneroko partean jasoz.
Harmailak garbituko dira.

Hustubideak eta estolderiak berrikusiko dira.

Zerbitzuari lotutako kirol ekipamendua mantentzeko lanak egingo dira: saskiak,
ateak, harmailak, sareak,.....

Ur instalazioen funtzionamendu egokia kontrolatuko da: kanilak, dutxak,
komunak,....

Aire girotuaren sistemak kontrolatuko dira ezarritako ordutegian.

Instalazio osoko giltzak antolatu, zaindu eta gordeko dira.

Erabiltzaileek, kirol taldeek, kirolariek eta ikusleek instalazioa erabiltzeko arauak
beteko dituztela bermatuko da.

Txostenak eta eguneroko gorabeheren parteak idatziko dira.

Behar denean, materiala, altzariak, tresnak edo dokumentuak mugitu eta
eraman behar diren lekura eramango dira.

Kirol egutegiak, entrenamenduak eta lehiaketak kontrolatuko dira eta
instalazioa behar denerako prestatuko da.

Eraikinean egon daitezkeen eta trebezia berezirik behar ez duten matxura
eta/edo akats txikiak antzeman eta konponduko dira. Adibidez, lanparak aldatu,
komuneko tapa aldatu, fusibleak, tangak konpondu, eskutokiak,
xaboiontziak,.... Konpontzeko gai ez denean, antzemandako matxuren eta
akatsen berri emango da eta eguneroko partean jasoko dira.

Egin beharreko lana egin ahal izateko ohiko materiala idatziz eskatuko da.
Behar denean, anbulantzia edo poliziari deituko zaio.

Iragarki tauletan herriko eta bestelako informazio ofiziala jarriko da.

Instalazioko eta inguruko eremuetako argiak kontrolatuko dira.

Kirol eremuak eta zerbitzuak prestatuko dira. Ateak eta sareak jarri eta kenduko
dira.

Kirol pistak egunero garbituko dira.

Kirol instalazioetako zorua egunero garbituko da.

Kirol materiala eta mantentze-lanerako tresnak gordetzeko biltegia txukun
mantenduko da.

Materialaren inbentarioa egingo da.

Sarrailak, pertsianak eta ate eta leihoetako mekanismoak olioztatuko dira.

Eta lanpostuarekin zerikusia izan dezaketen eta berezko funtziotzat har
daitezkeen bestelako lanak.

4.- ESLEIPENDUNAREN BETEBEHARRAK ZERBITZUAREKIKO
Esleipendunak ondoko konpromisoak hartzen ditu:

a) Erantzuteko denboraren gaineko konpromisoa: Zerbitzua prestatzean sor
daitezkeen gorabeherak gehienez 2 orduko epearen barruan konponduko dira.

Esleipendunak esleipena jasotzean eta kontratuak dirauen bitartean, nahikoa
langile izan beharko ditu zerbitzua modu egokian eskaintzeko eta, behar denean,
eskaini beharreko arreta eskaintzeko.

b) Arauen gaineko konpromisoa: Lehiaketa honen helburu diren lanak
prestatzerakoan, ezinbestean beteko dira legezko arau tekniko guztiak, segurtasun eta
higiene arloko arauak eta aplikagarriak izan daitezkeen bestelakoak.

5.- GIZA TALDEA.
- Enpresak esleitutako lanak burutzeko behar den giza taldea izango du une oro.

- Gaixotasun-bajak, larrialdiak, oporrak,.... kontratatutako enpresak beteko ditu,
zerbitzuari kalteak sortu gabe. Kontratu berriak egin behar izanez gero, Bikufa
kiroldegiko zuzendaritzan egingo da kontsulta eta haren oniritzia jaso beharko da.

- Esleipendunak izango duen giza taldean, gutxienez, honakoak egongo dira:

a) Udalaren aurrean zerbitzuaren arduradun izango dena, udalaren oniritzia
izango duena. Hauek izango dira arduradunaren lanak:
- Kiroletako zerbitzuarekin harremanetan jarriko dena izango da.
- Agiri hauetan jasotzen diren prestazioen funtzionamendu egokiaren
arduraduna izango da.
- Kontratuko prestazioak planifikatuko eta kontrolatuko ditu, behar denean,
horren gaineko txostenak eginez.
- Hartu beharreko erabakiak hartuko ditu kontratatutako prestazioa
eskaintzeko.

b) Instalazioak zaintzeaz eta publikoari harrera egiteaz arduratuko den
pertsona talde bat, baldintza teknikoen agiri honen |. eranskinean jasotako
egutegiaren arabera udal kirol instalazioak zabalik dauden orduak beteko
dituena eta zerbitzuaren funtzionamendu ona eragotziko ez duten txanda
desberdinak bermatuko dituena (instalazioen arteko txandatzeak, gutxienez
asteroko txandatzeak,...)

